
Fríggjakvøldið byrj­
aði heystlega á Zar­
epta fyri ung í aldri­
num 14-17 ár. Umleið 
200 luttakarar eru á 
leguni, sum varðar til 
mikudagin

heystlega
Ella Larsen

Hetta er síðsta lega í summ­
arskránni hjá Zarepta í ár. 
Í vetur vera tað mest viku­
skiftislegur, har ymisku sam­

komurnar kring landið, hava 
húsið eitt vikuskifti hvør.

Skráin á heystleguni lík­
ist rættiliga nógv skránni á 
summarlegunum, við tí und­
antaki, at árabátarnir, súkkl­
ubátarnir og kanoirnar eru 
tiknar upp fyri veturin.

Fleiri bíbliutímar og and­
aktir eru á skránni á leguni. 
Millum annað hevur Dánjal 
Petersen í morgun tosað um 
forholdið millum gentu og 
drong, sum er eitt evni, 
ið ofta verður tosað um á 
ungdómslegum.

Í annaðkvøld fara ung úr 
Eysturoynni at skipa fyri 
ungdómsmøti. Hesum møti 

standa tey ungu fyri og tað 
kemur at líkjast teimum 
ungdómsmøtum, sum leg­
uluttakararnir eru von við 
úr teirra samkomum, við 
nógvum sangi, vitnisburði 
og talu.

Men alt á leguni er ikki 
líka álvarsamt. Í fríløtunum 
hava tey ungu møguleika at 
spæla fótbólt og kurvabólt, 
og tey plaga eisini at hugna 
sær á hoppipútuni og á spæl­
iplássinum.  Skipað verður 
eisini fyri lættari løtum í sal­
inum, har tey ungu kunnu 
stuttleika sær saman og 
spæla ymisk spøl.

Heystlega á Zarepta

norrøna

Smyril Line og Klaksvíkar 
kommuna eru farnar at sam­
ráðast um, at Ánirnar skulu 
vera alternativ havn hjá 
Norrønu í vetur tá ikki ber 
til at koma inn á Havnina.

- Vit hava ikki gjørt 
nakra formella avtalu enn, 
men vit eru í dialogi við 
kommununa, sigur Tumm­
as Magnussen, stjóri hjá 
Smyril Line.

- Vit hava valt at fylgja til­
ráðingini frá okkara skipar­
um, og teir meta, at Ánirnar 

eru besta alternativa havn 
til Norrønu, sigur Tummas 
Magnussen.

Tummas Magnussen vænt­
ar at avtalan kemur upp á 
pláss um nakrar dagar.

Steinbjørn O. Jacobsen, 
borgarstjóri í Klaksvík, vil 
ongar viðmerkingar gera, 

internet

Fríggjadagin hava fleiri 
internet brúkarar trup­
ulleikar við at koma á 
netið. Brekið komst av 
trupulleikum við útgerð­
ini

Trupulleikar vóru ymsa 
staðni í landinum, til dømis 

í Hvalba, Sørvági, Leirvík, 
Kunoy og við Gjógv.

Frá FT Net siga tey, at 
í teimum flestu støðunum 
virkaði netið aftur seint 
seinnapartin fríggjadagin 
og í Suðuroy virkaði tað 
aftur fríggjakvøldið, tá 
útgerðin til at rætta brek­
ið var komin suður við 
Smyrli.

Einasta stað har internet­

ið ikki kom aftur í rættlag 
í vikuskiftinum var í Sør­
vági, men har er brekið 
rættað mánamorgunin.

Trupulleiki við internetinum
Norrøna sigla á Klaksvík í vetur


